
 

                                                                                                          Museo do Pobo Galego  

PROGRAMACIÓN ESCOLAR 2012-2013 

Este programa ten como obxectivo principal atender as necesidades do colectivo escolar e 
docente desde o 2ª ciclo de infantil até o remate da primaria. Para isto, o programa 
contempla distintas modalidades de visita á colección así como diversos itinerarios temáticos 
dentro da mesma. 

Visitas comentadas 

Indicadas a partir de 4ª de primaria coa posibilidade de elixir entre os seis itinerarios temáticos 
en que se organiza a colección. Todos procuran o achegamento á sociedade tradicional galega 
desde a perspectiva actual e a súa validez para o futuro.  

• De setembro a xuño en horario de 11 a 14 h e de 16 a 17h30 de martes a venres. 
• Nº de participantes por sesión: máximo  30. 
• Temporalización: 50/60 minutos. 

Mar e campo: este itinerario, tal e como o seu nome indica, abrangue ambas salas onde se 
presentan distintos aspectos relacionados co aproveitamento tradicional do medio mariño e da 
terra -gandaría e agricultura- que marcaron o sistema produtivo galego durante moito tempo. 

Oficios: podemos considerar que o conxunto de actividades que abrangue este itinerario,  
funcionaron no seu día como un importante complemento da economía doméstica. A  factura dos 
produtos realizados implica un conxunto de saberes e habilidades específicos que se foron  
transmitindo de xeración en xeración. Algunhas viviron momentos de auténtico auxe no pasado e 
outros, despois de anos de esquecemento, véñense recuperando desde o que damos en 
denominar artesanía.  
 
Espazo construído: sociedade, cultura e espazo interrelaciónanse. O espazo construído reflicte as 
estruturas sociais que o concibiu. Neste itinerario tratamos de evidenciar as relacións  entre ese 
espazo e a sociedade que o construíu. 
 
Sociedade: a sociedade galega tradicional, os  usos, costumes e crenzas que a caracterizan son 
aspectos que , en certa medida, definen a nosa cultura presente coa súa diversidade e riqueza.  
A casa, a propiedade, o concepto cíclico do tempo, a corrente da vida, a saúde... son algúns 
dos puntos que se tocan neste itinerario. 
 
Prensa e Imprenta: en 1440 Gutenberg inventa a imprenta. Corenta anos despois aparece en 
Galicia. A historia da imprenta no noso país, o vencello coas publicacións periódicas e a 
profusión e diversidade desta durante os séculos XIX e XX fan parte deste itinerario. 
 
 

Visitas obradoiro 
 
Desde unha perspectiva lúdica e amena, aproximamos ao alumnado de infantil e primaria a 
conceptos da nosa cultura tradicional como o baile, a música ou a narración oral, conceptos que 
os familiarizan cos contidos do Museo a través dos seus códigos de aprendizaxe e reforzando 
os contidos do currículo escolar.  



 
Setembro/outubro/novembro/decembro 2012 e xaneiro/febreiro/marzo de 2013 
en horario de 11 a 14 h de martes a venres. 
 
Xogos Bailados: a través de xogos de roda que levan asociados coreografías e cantigas, os 
cativos e cativas poden facer as súas primeiras incursións no Museo do Pobo Galego.  
 

• Nº de participantes por sesión: máximo  15 
• Dirixido ao 2º ciclo de infantil 
• Temporalización: 70 minutos 

O remuíño: é un conto e é unha busca de pistas; é unha visita dirixida e é unha actividade de 
descubrimento. A través da procura de determinados obxectos o alumnado fará unha viaxe 
pola colección do Museo.  

• Nº de participantes por sesión: máximo 25  
• De 1º a  4º de primaria 
• Temporalización: 90 minutos 

Ferramentas… en mimo!: un xogo de mímica onde a través da entrega descontextualizada 
dunha ferramenta de traballo, os rapaces e rapazas terán que relacionala cun oficio tradicional 
e, a través do mimo, explicar ao resto de compañeiras e compañeiros cal é o oficio que teñen 
entre mans. Trabállanse conceptos como poden ser o de tradición ou o de artesanía, á vez que 
a comprensión, o aspecto lúdico e creativo da comunicación ou a expresión corporal. 

• Nº de participantes por sesión: máximo  25 
• Dirixido ao Terceiro Ciclo de Primaria 
• Temporalización: 90 minutos 

 
A dispoñibilidade de persoal e unha circulación máis cómoda e segura para as persoas fai 
aconsellable concertar cunha antelación mínima de 15 días calquera destas actividades. A 
entrada ao Museo é gratuíta para os grupos escolares e só os servizos de visitas, obradoiros ou 
actividades no Museo dirixidas polo Departamento de Educación e Acción Cultural teñen un custe 
que é de 70 ct. por alumno/a. 
 
En calquera caso todos os grupos escolares, de calquera nivel educativo, poden visitar o Museo 
libre e gratuitamente dirixidos polos seus docentes, co único requisito de formalizar a súa 
reserva de visita libre cun mínimo de 15 días de antelación. 
 
 
Para máis información, podedes acudir á nosa paxina web www.museodopobo.com, ao facebook do 
Museo, chamarnos ao 981583620 ou escribirnos a deac@museodopobo.com 
 
 


